
Parts da l’implaunt da protecziun ci-
vila a Promulins nu vegnan pü druvedas 
da l’organisaziun da protecziun civila. 
Siand cha’d exista tar societeds e pri-
vats ün tschert bsögn da localiteds scu 
murütschs, magazins etc., ho la vschi-
nauncha decis da metter a dispusiziun ils 
locals chi nu vegnan pü druvos (v. plaun 
suotvart). Quels vegnan s-chudos a 15 
gros, l’ümidited relativa importa 40% ed 
il fit al mais s’amunta a CHF 5 per m2 . 
Els sun disponibels a partir dals 1. avrigl 
2009, stuvessan però gnir svödos infra 
24 uras in ün cas d’urgenza. Interessents 
as paun annunzcher tar l’administraziun 
cumünela fin als 30 schner 2009 cul for-
muler agiunt. 
Ulteriuras infurmaziuns survegnan Els tar 
sar Reto Mettler, mneder dals servezzans 
tecnics, bauamt@samedan.gr.ch ubain 
081 851 07 15.

Suot la bachetta dad Otto Morell es gnieu 
lavuro fich bger, uschè pens eau per 
exaimpel al plaun generel da l’ova ascra 
u eir al plaun generel da l’ova.
Otto Morell nun ho be planiso, dimpersè 
eir realiso, pensains be a la Via Crappun, 
al chanel da la sarinera “Staz” fin giò S-
chanf.
Scu president da la cumischiun da gestiun 
da nossa sarinera “Sax” ho el planiso e 
realiso il concept da mantegnimaint cul 
böt, cha la sarinera ans possa servir, fin 
cha’d es pront üna vouta üna sarinera 
centrela giò S-chanf.
Impü as ho’l ingascho per bgers detagls, 
uschè pens eau per exaimpel a las im-
mundizchas, a nos sunteri “San Peter” ed 
a bgeras dumandas in connex cun lingias 
d’ova e lingias da chanalisaziun.
Otto Morell nu d’eira be capo dal deca-
steri “Ambiaint”, dimpersè eir il rapre-
schantant da la societed da Samedan 
aint illa suprastanza cumünela. Ils inte-
ress da nossa societed al staivan fich a 
cour ed el s’ingaschaiva cun tuotta forza 
per quels bsögns.
Cun que ch’el es adüna in gir a pè - pervi 
da quelo ho’l tar nus eir nom (in bun ru-
mauntsch) “Profifussgänger” -  ho el pu-
dieu mantegner ün contact fich intensiv 
e stret cun nossa populaziun e pudaiva 
cotres purter eir quellas vuschs in nos ra-
vuogl.
Cun Otto Morell perdains nus ad üna per-
sunalited quieta, avierta per tuot ils bsö-
gns da la populaziun e da la suprastanza 
ed impustüt eir ad üna persuna conse-
quenta.
Otto d’eira in nos ravuogl qualchosa scu 
ün bap, chi d’eira bun da’ns quieter, scha 
las discussiuns gnivan ün pô memma 
animedas.
Cher Otto, in nom da nus tuots t’ingrazch 
eau per tia granda lavur prasteda a favur 
dal cumün da Samedan.

La Federaziun grischuna d’advocats te-
gna eir l’an 2009 in funcziun sieus posts 
per infurmaziuns da dret. In Engiadin’Ota 
sto quist post a dispusiziun mincha 
prüma sanda dal mais (cun excepziun da 
schner, d’avrigl e d‘avuost) da las 10.00 
fin a las 11.00. Illa chesa veglia da scoula, 
Plazza da Scoula, as survain infurmaziuns 

Daspö ils 1. meg 2005 es Gerhard Meister 
commember da la suprastanza cumünela. 
Ad el suottasto il decasteri „Educaziun 
ed il sectur sociel“. Cun quelo d’eira el eir 
commember da la cumischiun da scoula.
Düraunt sia carica es gnida revaisa la 
ledscha da scoula e gnida introdütta 
la nouva structura da l’informatica sün 
nossa chesa da scoula.
Schabain cha Gerhard Meister d’eira ün 
commember quiet, d’eiran sias decisiuns 
adüna bain ponderedas. Geri, grazcha fi-
chun per tia lavur a favur da nossa vschi-
nauncha.

Daspö ils 1. schner 2002 fo Otto  Morell, 
 vicepresident e schef dal decasteri 
 „Ambiaint“, part da nossa suprastanza 
cumünela. Ün decasteri, chi porta bgera 
lavur.

Nossas gratulaziuns vaun

a sar Otto Bezzola pel 90evel anniversari

a duonna Vanda Scacchi-Merkt pel 90evel 
anniversari

a duonna Irma Sutter pel 85evel anni-
versari

a sar Albert Willy pel 80 evel anniversari

a sar Gottlieb Tschumper pel 80evel an-
niversari

da dret per üna taxa da fr. 10.- per infur-
maziun.

Gian Marco Näf as retira da sieu post scu 
cumandant dals pumpiers da Samedan. 
La suprastanza cumünela l’ingrazcha 
cordielmaing per sia lavur instanca-
bla a bön dals pumpiers e cotres da nus 
tuots. Suot sieu cumand s’haun sviluppos 
ils pumpiers cuntinuantamaing. Hoz as 
preschaintane taunt in connex cul ma-
teriel scu eir culla furmaziun in ün fich 
bun stedi. Els sun pronts da reagir na be 
in cas d’incendis, ma eir in cas d’eva-
cuaziuns, d’ovazuns, da lavinas, da sal-
vamaints ed oter pü. Nus giavüschains a 
Gian Marco Näf tuot il bun per l’avegnir e 
sperains, ch’el possa giodair dapü sieus 
hobis.
A partir dals 1. schner 2009 surpigliaro 
Patric Morell la carica pretensiusa dal cu-
mandant dals pumpiers da Samedan. Nus 
al giavüschains bun success ed il sustegn 
energic da la vart dals gremis politics, da 
sieu cader e da tuot l’equipa dals pum-
piers.

da fer bgeras experienzas plurilin-
guas, haun natürelmaing bger megl-
dras premissas per imprender linguas. 
Lur genituors sun buns exaimpels e 
daun structuras cleras, p.ex. mamma 
üna lingua - bap l’otra lingua. Ma eir 
l’ambiaint dadour la famiglia e’l dun 
per linguas giouvan üna rolla impor-
tanta.

4. Quist princip, «üna persuna - üna 
lingua», es important, ma na l’unic 
pussibel. Essenziel es da s-chaffir uor-
den e structura cun druver la lingua, 
uschigliö es l’imprender difficil u da-
fatta impussibel. La lingua po eir gnir 
definida tres il lö (in stüva üna lin-
gua - in chadafö l’otra), tres il temp 
(aunzmezdi taliaun - zievamezdi ru-
mauntsch - saira tudas-ch), per if-
faunts pitschens tres il giovaret (cun 
quista poppa discuorri rumauntsch - 
cul camiun tudas-ch) u tres rollas da 
gö (giuver a magister e musser pleds e 
versins).

6. Schi. Ils sbagls ils pü tipics sun ils se-
guaints:

  A’s craja, cha l’iffaunt saja a priori 
surdumando cun üna seguonda u 
terza lingua u ch’el l’imprenda sim-
plamaing da se.

2.  Haun tscherts iffaunts megldras pre-
missas per imprender duos u püssas 
linguas?
 

4.  Dess la mamma discuorrer üna lingua 
cun l’iffaunt e’l bap l’otra? 
 

6.  Do que sbagls tipics ill’educaziun lin-
guistica? 
 

8.  Chenüna es la fuorma la pü efficiainta 
da l’instrucziun bilingua? 

2. Schi. Iffaunts chi creschan sü in fa-
miglias, chi planiseschan conscia-
intamaing l’educaziun linguistica e 
chi daun a lur iffaunts la pussibilted 

Illa Padella dal mais passo vainsa fat du-
mandas davart la neurolinguistica (lin-
gua e tscharvè) e la psicolinguistica (lin-
gua e psicologia).
In quist numer tscherchainsa respostas a 
dumandas davart l’edulinguistica (lingua 
ed educaziun). Güst per las famiglias ru-
mauntschas sun quistas dumandas cen-
trelas, siand cha ellas vessans la pussi-
bilted d’edücher a lur iffaunts da pitschen 
sü in möd biling. Melavita e curiusa-
maing nu profitan lönch na tuot ils Ru-
mauntschs da quista pussibilted e privan 
cotres a lur iffaunts d’üna schanza unica.
Las respostas a las dumandas derivan 
d’üna nouva publicaziun cul titul «Top-
Chance Mehrsprachigkeit» da Rico Catho-
mas e Werner Carigiet.

tessa locala Martha Rohrer. Grazcha fich 
ad ella. Forsa as laschan inspirer bgers 
oters per egnas contribuziuns!
Lur prodots litterars paun Els eir in ave-
gnir trametter a bilinguited@bluewin.ch

  L’educaziun linguistica nun es pla-
niseda e /u l’adöver da la lingua nun 
es structuro.

  L’iffaunt es suotdumando (la lingua 
da la via basta) u surdumando (la 
lingua stu esser perfetta).

  Ils creschieus sun indifferents invers 
la bilinguited u nun haun üna buna 
cumpetenza linguistica. Cotres nu 
servane scu buns exaimpels pels if-
faunts.

  Distanza emoziunela da l’egna lin-
gua e/u da la seguonda lingua.

  Il clima d’imprender es negativ.

8. Que es sainza dubi l’immersiun, di-
mena la metoda applicheda in nossa 
scoula bilingua. Las linguas nu vegnan 
cò be instruidas illas lecziuns da lin-
gua, dimpersè servan eir scu linguas 
d’instrucziun in oters rams. Il grand 
avantag metodic es quel, cha per ra-
giundscher il böt dal ram (p.ex. istor-
gia), as stu savair la lingua. La lingua 
as sviluppa dimena indirectamaing vi 
dal cuntgnieu d’ün ram. La premissa 
per las persunas d’instrucziun es üna 
cumpetenza linguistica fich ota, sum-
giainta a quella illa lingua materna.

Stimedas lecturas, stimos lectuors
Quista vouta vainsa survgnieu be üna 
contribuziun, darcho üna da nossa poe-

